
Jujtzye maka tzyajkwatzakya e te” najskojameram wa’ka mujsa we ' nyara”a
sunyi te” pantam ijtyajupa México najsomo.

Ya  México najsomo te” yomoram y te” panistam nye’kare kyopikyajpapa te”
pantam makapa’is kyo’anhkimya’e y kyowinaya“e. Yajinhaméanhte kejpapa ke
sunyire tujkpapa te” yojsykuy, jurd we'nyajpama te’ anhkimkutyam
nyajmayajpapa poder ejecutivo, te” poder legislativo y te” poder judicial. Te’
poder legislativo’is kyokipspapanhte y pyajkintzyokpapéanhte te” anhkimkutyam
nta najsomorampad; ya’omo ijtyajpapanhte te” diputadoram y senadortam. Te”
diputado’istamanhte kyo anhkimyajpapa te” kupkuy te” congreso’omo ijtupa
México’omo y ya' ram kopikyarajpapanhte wa’ka tyojsya’a tu’ka ameram.

Tum& democracia México’is nye'sepa’omo, mumu te” yomo’is y pa’nis
vyotoram tuma yojsyapapanhte. Wa’ka mujsa tyuka, makak kyopikya'e te”
diputadoram nt& najsomoram wyenpapanhte jura anhkastam maka kyojame
te” ijtuktyam tumtumapa kopinhkuyis te’seri nya ijtyajkerupa’is pantam
tumtumapa kupkuyis. Te'se tumtumapa diputado’is maka kyo anhkimi te”
kupkutyam te’seri nya ijtyajkerupa’is te” pantam. Ya  kojameramanhte
najmayarajpa distritos electorales, mujspapanhte ijtya’a majarampa vy
motzyirampa kupkutyam y wapanhte jana nya ijtkokatya’a pantam
tumtumapa’is.

Te” anhkimkuy jaye”omo México najsisnye nampapanhte ke nta najskojameram
we nupanhte yaijtis distrito’omo, y tumtumapa’omo kyopikyajpapanhte tuma
diputado federal. Te'serike tumtumapa anhkimkuyjaye nya ijtyajupa maja
kupkuyistam kyojampapa nta Meéxico najsistam kejpapanhte jujtzye
diputadoram maka kyopikya“e ijtyajujse te” distritos electorales.

cTire te” najskojame wa k& mujsa we nyard”a sunyi te”’pantam?

Tuméa distrito electoral najskojamere, wye nyajpama te” pantam ijtyajupa
tumtuméapa kupkuyomoram o te” maja kupkuyomoram ijtyajup& nta México
najsomoram, wa'ka te’se mujsa kyopikya'a te” diputadoram makapa’is
kyo'anhkimya'e y te’se tumtumapa diputado’istam mujsa kyo anhkimya a
mumu te” pantam ijtyajupa te” kupkuyomoram.

JTire te” najskojame wa' k& mujsd we nyard d& sunyi te pantam ijtyajupa
kyupkuyomoram?

Yojsykutye tzyajkpapa te” Instituto Nacional Electoral (INE), wa k& mujsa kyena
jurd anhkastam kyojampa tumtumapéa najskojame kopinhkuyisnye nta México
najsomo o tumtumapa maja kupkuyomoram ijtyajupa nta México najsomoram.

¢Jikoroya vojspa?

Wakte mujsa nta we ' nya’a te’pantam tumtumapa najskojame”’omoram, te’se
mumu panis nya ira i'is maka kyo anhkimi ntd méxico najsomoram y te’serike
kyena tyajk yojsya”a sunyi te” voto.

;Tikoroya svutpa nta ntzajkwéatzakad te” najskojameram wa’ k& mujsa
we nyard a sunyi te’pantam kupkuyomoram?

Te” najskojame’is wyenhkuy wapare tyuka janjana maja ayajpa anhka te’
kupkutyam. P& nayajpa anhk&a, eyarampa ka'yajpa y eyarampa maka ijtya’e
eyapa najsomoram, te’koroya wenerampa najskojame’istam nya ijtanhayajpa
0O manyajpa te" pyantam katpasenhomo te’ameram jura ji'nam
kyopatoya’ema te” anhkimyajpapa’is. Te koroyare syutpapa nta nhkosa
janjana te” najskojameram we nyajupéa nya parejo pantam.

Jlujtzyere mujspapad ntad ntzajwatzakd te” najskojameram wa k& mujsa
we nyard” a sunyi te’ pantam kupkuyomoram?

Wa’'ka mujsa nta ntzajwatzaka te” najskojame’is “'yanhkimkutyam, makapare
kyetya’e ke tumtumapa’is kupkuyis nya ijtya’a parejo pantam. Y te’sekire
tyanpa’a te” kupkutyam, jana jene tzyenhp& a te” tzyowekeram, mujspama nta
ompa weweneya anhke “yira ketzaram y te’se tuma ijtyajuma te” kupkutyam
nya ijtyajupa’is pantam tzyapyajpapa’is ore wa’'ka te’se mujsa tyojstajkaya’a te’

politica’omo

cJujtzvek tujkpa v jujtzye tujkpa?

Te” ame’‘omoram 2016 y 2017 te” INEis maka tzyajkwatzajkyae te’
najskojameram te” México najsomo y te'serike te” maja kupkuyomoram
nydyirampa’is Baja California Sur, Campeche, Colima, Chiapas, Ciudad de
México, Guanajuato, Guerrero, Jalisco, México, Michoacan, Morelos, Nuevo
Ledn, Querétaro, San Luis Potosi, Sonora, Tabasco y Yucatan.

Tumtumapa maja kupkuyomoram maka tzyajkya e tumkutyam makama
tzaptumya’e wa’ka te” INE'is tzyamanhwajkaya’a tipa yojsykuy maka tzyaki te”
anhkimkutyajktam kyotzokyajpapa’is te” oretzapyajpapa, te” partidos’is
kyowinaram, te” anhkimyajpapa tumtumapéa nta najsomoram, te” diputodoram
ntd ko anhkimtampapa’is nta nhkupkuyomoram, te” anhkimyajpapa
kyetyajpapd’is te” kopinhkuy y mumu te” pantam.

Makak tzyajkya'e ya  yojsykuy te” ijtyajuma kupkutyam oretzapyajpapa, te’
INE"is maka “yanhku akya'e te” pantam tuma tumnhkuyomo wa’'kad mujsa
tzyajmaya’a tiya kyipsyajpa te” yojsykukyajsi y jujtzyena mujspa we nyara’ a
nye’ka omoram kojamyardjpasenhomo, y te’serike jurapa kupkuyomo maka
tz&"yi te” anhkimkuy.

clram mujspa tajkaya a?

Maka ijtya’e ya” tza’mahwajkuyis tyumnhkuyomo te” partidos’is kyowinaram, te”
anhkimyajpapa tumtum&pa ntad najsomoram, te” diputodoram ta
ko"anhkimtampapa’is nta nhkupkuyomoram, te” anhkimyajpapa
kyetyajpapd’is te” kopinhkuy, te” kupkutyam y mumu te” pantam.

¢jujtzyvek maka tzyajkya“ e v jujtzye maka tzyajkya e te” tumkuy?

Jintire te” tumnhkuy maka tyuki, makarinh tzya’manhwajkayajkere sa’sa te’
oretzapyajpapa y kupkuyis kyowinaram ijtyajupa nta nhkojame”omoram. Ya’ki
makanh tzyapya'e jujtzye maka tumyard’i te’pantam tumtumapa
kojame’omaram y makanh tzi'yara'i toto jayeram tzyamanhwajkpama tipa
yojsykutye ne tyujku y te”se mujsa kyokipsya“a y tzyapya”a ka wya ayajpa jujtzye
maka kyojamyara’i ne tzyajmayarajuse te” anhkimyajpapa’is nye tzyajkyajupa’is
ya“ yojsykuy.

Jasikam te” oretzapyajpapa y kupkuyis kyowina“istam maka kya wejaya’e tuma
toto jaye te” najmayardjpapa Juntas locales y distritales kyojampapa te” INE"is
jjtyajupa tumtumapa maja kupkuyomoram jujtzye kyokipsyaju te” yojsykuy.
Tujkukam te”najskojame’is wyennhkuy makaméa mujsi kyopikya a te makapa’is
kyo anhkimya'e, te” INE'is maka tzyajme te” kupkutyam jujtzye tza'yu te’
wenhkuy makapa’is kyojamya'e y jasikam te’serinh maka tzyajkere wa'ka
muijsari tyujkerd mumu México najsomo.

Wa’'ka mujsa tyuka sa’sa te” tumnhkuy te” oretzapyajpapay kupkuyomoram, te”
INE makapare kyotzowe te” Anhkimkutyajkis ijtup&a México najsomo

pyamitzipapa’is te” oreram nyajmayajpapa (INALI), te’serike te” anhkimkutyajkis
ijtupa México najsomo kyetpapa’is wa'ka pyamipakya a te” oretzapyajpapa
pantam.

cram tajkayajpa va” tumnhkuyomo?

Mumu te” pantam y kupkutyam oretzapyajpapa, makama nukya'e te’
kyo anhkimyajpapa’is y te’serike te” kyowinaram.

iKamujsa! ka myumu ta yojstumtampa México maja ajpa, jTajka!

